
   No         								                    §       ¦                                      2021 թ.






«ԱՍԱՏՈՒՐ» (ԱՍԱՏՈՒՐ ԳՅՈՒԶԵԼՅԱՆ) ՎԱՎԵՐԱԳՐԱԿԱՆ
 ՖԻԼՄԻ ՌՈՒՍԵՐԵՆ ՏԱՐԲԵՐԱԿԻ ՊԱՏՐԱՍՏՄԱՆ ԾՐԱԳԻՐԸ
 ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

	Ղեկավարվելով «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշմամբ հաստատված Հայաստանի Հանրապետության կրթության, գիտության, մշակույթի և սպորտի նախարարության կանոնադրության 19-րդ կետի 20-րդ ենթակետով՝ «Ասատուր» (Ասատուր Գյուզելյան) վավերագրական ֆիլմի ռուսերեն տարբերակի պատրաստման նպատակով՝

Հ Ր Ա Մ Ա Յ ՈՒ Մ   Ե Մ


	1. Հաստատել «Ասատուր» (Ասատուր Գյուզելյան) վավերագրական ֆիլմի ռուսերեն տարբերակի պատրաստման ծրագիրը` համաձայն հավելվածի:   
	2. «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1168. Արվեստների ծրագրի» «11005. Մշակութային միջոցառումների իրականացում» միջոցառման համար (տող՝ «Միջազգային մշակութային համագործակցության իրականացում, սփյուռքի հետ համագործակցություն, հայ մշակույթի պահպանում») Հայաստանի Հանրապետության կրթության, գիտության, մշակույթի և սպորտի նախարարությանը նախատեսված գումարներից հատկացնել 924.0 (ինը հարյուր քսանչորս հազար) հազար դրամ` «Ասատուր» (Ասատուր Գյուզելյան) վավերագրական ֆիլմի ռուսերեն տարբերակի պատրաստման ծախսերն ապահովելու համար: 
	3. Նախարարության ֆինանսաբյուջետային վարչության պետին՝ 
1) սույն հրամանն ուժի մեջ մտնելուց հետո 15-օրյա ժամկետում նախապատրաստել և Հայաստանի Հանրապետության կրթության, գիտության, մշակույթի և սպորտի նախարարության (այսուհետ` նախարարություն) գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Փաստավավերագրական ֆիլմերի «Հայկ» կինոստուդիա» պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր): 
2) Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել ֆինանսական հաշվետվությունների ընդունման և պայմանագրով նախատեսված աշխատանքների հանձնման-ընդունման արձանագրությունների կազմման և ստորագրման ներկայացնելու գործառույթներ։
	4. Նախարարության ժամանակակից արվեստի վարչության պետին՝ Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։    
	5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ա. Խզմալյանին:       
                                              
    	  		                                                       ՎԱՀՐԱՄ ԴՈՒՄԱՆՅԱՆ

Հավելված
 ՀՀ կրթության, գիտության,
 մշակույթի և սպորտի նախարարի 
«    » «   »  2021 թ.
N  ---------------------հրամանի


ԾՐԱԳԻՐ

«Ասատուր» (Ասատուր Գյուզելյան) վավերագրական ֆիլմի
ռուսերեն տարբերակի պատրաստման
	1
	Կազմակերպության անվանում
	«Փաստավավերագրական ֆիլմերի «Հայկ» կինոստուդիա» ՊՈԱԿ

	2
	Կազմակերպության գտնվելու վայր
	ՀՀ. Ք. Երևան, Գևորգ Չաուշի 50


	3
	Ծրագրի անվանում
	«Ասատուր» (Ասատուր Գյուզելյան) վավերագրական ֆիլմի ռուսերեն տարբերակի պատրաստում 

	3.1
	Բովանդակություն 
	«Ասատուր» (Ասատուր Գյուզելյան) վավերագրական Ֆիլմ-դիմանկարի (ռեժ. Գ. Հարությունյան) հերոսը լոնդոնաբնակ բարերար, մանկավարժ, բանաստեղծ և հասարակական գործիչ Ասատուր Գյուզելյանն է, ով բազմիցս բարեգործական առաքելություններով եղել է Հայաստանում, Արցախում և այլ հայաբնակ վայրերում, հանդիսանալով կապող օղակ հայրենիքի և սփյուռքի միջև: Ֆիլմի հերոսը պատմում է հետաքրքիր պատմություններ հայազգի մեծանուն գործիչների հետ հանդիպումներից, ինչպիսիք են՝ Վազգեն Ա Ամենայն Հայոց Կաթողիկոսը, աշխարհահռչակ կոմպոզիտոր Արամ Խաչատրյանը, հետախույզներ Գոհար և Գևորգ Վարդանյանները, հայտնի ֆիզիոլոգ, ակադեմիկոս Էրզաս Հասրաթյանը և այլոք:
«Ասատուր» (Ասատուր Գյուզելյան) վավերագրական ֆիլմը նկարահանվել է հայերեն և անգլերեն տարբերակներով, ցուցադրվել է Երևանում, Լոնդոնում, Բեյրութում և Լոս Անժելեսում: Ֆիլմի ռուսերեն թարգմանությունը հնարավորություն կընձեռի այն ցուցադրելու Ռուսաստանի Դաշնությունում, որտեղ ունենք մեծ հայ համայնք, ինչպես նաև օտարազգի ռուսալեզու հանդիսատես, որին նույնպես հետաքրքիր կլինի ծանոթանալ Ասատուր Գյուզելյան զարմանալի անհատականության հետ:

	3.2
	Նպատակ 
	Ֆիլմի ռուսերեն տարբերակի պատրաստումը նպատակային է ռուսական սփյուռքում հայապահպանության և մարդասիրական արժեքների տարածման տեսանկյունից, ինչպես նաև ՌԴ-ում 2022թ-ին նախատեսվող Հայաստանի Հանրապետության օրերի միջոցառումներին ընդառաջ հայկական կինոարտադրանքի հանրահռչակման համար:

	3.3
	Անցկացման ժամկետ
	2021թ-ի սեպտեմբերից-նոյեմբեր 

	3.4
	Անցկացման վայր
	ք. Երևան

	3.5
	Ակնկալվող արդյունքներ
	«Փաստավավերագրական ֆիլմերի «Հայկ» կինոստուդիա» ՊՈԱԿ-ի կողմից արտադրված, ռեժիսոր Գրիգոր Հարությունյանի «Ասատուր» վավերագրական ֆիլմի ռուսերեն տարբերակի պատրաստում և հայկական կինոարտադրանքի հանրահռչակում:

	3.6
	Ոչ ֆինանսական ցուցանիշներ
	86 րոպե տևողությամբ «Ասատուր» (Ասատուր Գյուզելյան) վավերագրական ֆիլմի ռուսերեն տարբերակ:






















image1.jpeg




image2.emf
X


